
КОМИ РЕСПУБЛИКАСА ЙÖЗЛЫСЬ ДЗОНЬВИДЗАЛУН ВИДЗАН МИНИСТЕРСТВО 
Гражданаöс да организацияясöс, кодъясöс Коми Республикаса йöзлысь дзоньвидзалун видзан министерство кыскö видзöдан мероприятиеяс нуöдöмö, аккредитуйтан комиссия йылысь 

«Гражданаöс да организацияясöс, кодъясöс каналан видзöдан (дöзьöр) органъяс да муниципальнöй видзöдан органъяс кыскöны видзöдан мероприятиеяс нуöдöмö, аккредитуйтан правилöяс вынсьöдöм йылысь» Россия Федерацияса Правительстволöн 2009 во моз тöлысь 20 лунся 689 №-а шуöм, «Коми Республикаса йöзлысь дзоньвидзалун видзан министерство йылысь» Коми Республикаса Юралысьлöн 2009 во кöч тöлысь 17 лунся 106 №-а Индöд серти тшöкта:

1. Котыртны гражданаöс да организацияясöс, кодъясöс Коми Республикаса йöзлысь дзоньвидзалун видзан министерство кыскö видзöдан мероприятиеяс нуöдöмö, аккредитуйтан комиссия да вынсьöдны сэтчö пырысьясöс тайö тшöктöд дорö 1 №-а содтöд серти.

2. Вынсьöдны гражданаöс да организацияясöс, кодъясöс Коми Республикаса йöзлысь дзоньвидзалун видзан министерство кыскö видзöдан мероприятиеяс нуöдöмö, аккредитуйтан комиссия йылысь положение тайö тшöктöд дорö 2 №-а содтöд серти.

3. Тайö Тшöктöд олöмö пöртöм бöрся видзöдны министрöс вежысь, Веськöдланiнса начальник Е.Г.Котовлы.
Министр                                                                               М.А.Мурашко
Сыктывкар

2010 вося сора тöлысь 13 лун

7/180 №

ВЫНСЬÖДÖМА 

Коми Республикаса йöзлысь дзоньвидзалун видзан министерстволöн 

2010 во сора тöлысь 13 лунся 7/180 №-а тшöктöдöн

(1 №-а содтöд)

Гражданаöс  да организацияясöс, кодъясöс Коми Республикаса йöзлысь дзоньвидзалун видзан министерство кыскö видзöдан мероприятиеяс нуöдöмö, аккредитуйтан комиссияö

ВЫНСЬÖДÖМА 

Коми Республикаса йöзлысь дзоньвидзалун видзан министерстволöн 

2010 во сора тöлысь 13 лунся 7/180 №-а тшöктöдöн

(2 №-а содтöд)

Гражданаöс  да организацияясöс, кодъясöс Коми Республикаса йöзлысь дзоньвидзалун видзан министерство кыскö видзöдан мероприятиеяс нуöдöмö, аккредитуйтан комиссия йылысь 

ПОЛОЖЕНИЕ
1. Гражданаöс  да организацияясöс, кодъясöс Коми Республикаса йöзлысь дзоньвидзалун видзан министерство кыскö видзöдан мероприятиеяс нуöдöмö, аккредитуйтан комиссиясö (водзö – Комиссия) котыртöма, медым тöд вылö босьтны лöсялана наука, техника да овмöс уджын гражданалысь да организацияяслысь бура тöдöмсö видзöдан мероприятиеяс нуöдöмын участвуйтöм могысь. Аккредитациясö нуöдöны воöм сикас  уджлысь.

Комиссия уджын подуласьö Россия Федерацияса нормативнöй инöда актъясö да Коми Республикаса нормативнöй инöда актъясö, мыйяс урчитöны аккредиуйтан пöрадок, да тайö Положениеö.

2. Комиссиялöн могыс – могмöдны Коми Республикаса йöзлысь дзоньвидзалун видзан министерстволысь уджсö гражданаöс  да организацияясöс, кодъясöс Коми Республикаса йöзлысь дзоньвидзалун видзан министерство кыскö видзöдан мероприятиеяс нуöдöмö, аккредитуйтан уджмогъяс серти.

3. Комиссиясö котыртö  Коми Республикаса йöзлысь дзоньвидзалун видзан министерство.
4. Комиссиялысь уджсö материалöн да техникаöн могмöдö Коми Республикаса йöзлысь дзоньвидзалун видзан министерство.

5. Аккредитация йылысь эскöдангижöд босьтöм могысь сетöм документъяссö видзöны Коми Республикаса йöзлысь дзоньвидзалун видзан министерствоын законодательствоöн урчитöм корöмъяс серти.

6. Комиссиялы видлалöм вылö шыöдчысь сетö документъяссö Гражданаöс да организацияясöс, кодъясöс каналан видзöдан (дöзьöр) органъяс да муниципальнöй видзöдан органъяс кыскöны видзöдан мероприятиеяс нуöдöмö, аккредитуйтан правилöясса корöмъяслы лöсялöмöн, мыйясöс вынсьöдöма Россия Федерацияса Правительстволöн 2009 во моз тöлысь 20 лунся 689 №-а шуöмöн (водзö – Аккредитация йылысь правилöяс).
7. Комиссия видлалö шыöдчысьöн сетöм документъяссö Аккредитация йылысь правилöясöн урчитöм пöрадок серти да кадколастö.
8. Комиссия збыльмöдö татшöм уджъяс: 

1) видлалö шыöдчысьяслысь документъяссö сы вылö, лöсялöны-ö найö Аккредитация йылысь правилöясöн урчитöм корöмъяслы;
2) дасьтö аккредитация йылысь эскöдангижöд сетöм йылысь вöзйöм;

3) дасьтö аккредитация йылысь эскöдангижöд выльысь оформитöм йылысь да вына кад нюжöдöм йылысь вöзйöм;

4) дасьтö аккредитация йылысь эскöдангижöдлысь вын мыйкö кад вылö сувтöдöм, выльысь сетöм да дугöдöм йылысь вöзйöм;
5) дасьтö аккредитация йылысь эскöдангижöд киритöм йылысь вöзйöм.

9. Комиссия вермö:

1) видлавны шыöдчысьöн сетöм документъяс;
2) видлавны документъясса юöръяслысь тырвыйöлун да збыльлун, а сiдзжö видлавны, лöсялö-ö шыöдчысь аккредитацияса корöмъяслы да примитö шыöдчысьöс аккредитуйтöм йылысь (аккредитация сетöмын öткажитöм йылысь) решение.

3) котыртны шыöдчысь-организациялы ветлана прöверка, медым донъявны аккредитация корöмъясö шыöдчысьлысь кутчысьны вермöмсö.

10. Комиссияö пырö Комиссияса веськöдлысь, Комиссияса веськöдлысьöс вежысь, Комиссияса секретар да Комиссияö пырысьяс.

11. Комиссияса веськöдлысьлöн уджмогъяс:

1) öтув юрнуöдö Комиссия уджöн;

2) нуöдö Комиссияса чукöртчöм да вынсьöдö сёрнитанторсö;

3) индö Комиссияса неочереднöй чукöртчöм;

4) юклö могъяссö Комиссияö пырысьяс костын, сетö быть збыльмöдöм вылö тшöктöмъяс.

12. Комиссияса веськöдлысьыс кö абу, Комиссияса веськöдлысьлысь уджмогъяссö збыльмöдö сiйöс вежысь.

13. Комиссияса секретарлöн уджмогъяс:

1) видзöдö Комиссияса веськöдлысьлöн тшöктöмъяс збыльмöдöм бöрся;

2) гижö Комиссияса чукöртчöмлысь сёрнигижöд;

3) дасьтö Комиссиялöн решениеяс серти Коми Республикаса йöзлысь дзоньвидзалун видзан министерстволысь тшöктöд балаяс;

4) юöртö шыöдчысьясöс примитöм решение йылысь;

14. Комиссияö пырысьяслöн уджмогъяс:

1) висьталöны Комиссияса чукöртчöм вылын видлалан юалöм серти ас видзöдлас;

2) Комиссияöн примитöм решениеöн кö абу сöглас, юöртö та йылысь Комиссияса веськöдлысьлы;

3) участвуйтö Комиссияса чукöртчöмъясын Комиссияса чукöртчöмъяслöн вынсьöдöм график серти;

4) восьсöн гöлöсуйтö Комиссияса веськöдлысьöн гöлöсуйтöм вылö сетöм юалöм серти;

5) гуся видзö шыöдчысьлöн юалöм серти персональнöя гöлöсуйтöмлöн бöртасъяс йылысь  юöръяс.

15. Комиссияса чукöртчылöмъяссö нуöдöны коланлун серти аккредитация могысь сетöм документъяс видлалöмлысь урчитöм кадколастö кутчысьöмöн, но тöлысьын кыкысь оз гежöдджыка;

16. Комиссияса чукöртчöм восьтiгöн веськöдлысь юöртö чукöртчылöмса сёрнитантор йылысь да вöзйö (сетö гöлöсуйтны) юалöм видлалöм вылö кад серти регламентъяс.

Чукöртчöм помын Комиссияса веськöдлысь юöртö участникъяслы локтан чукöртчöмлысь кадпас, кад да ин.

17. Комиссияса чукöртчöм вына, сэнi кö вöлi комиссияö пырысьяс öтувъя лыдысь  джынсьыс унджыкыс.

Комиссия видлалö шыöдчысьяслысь документъяс, сэсся гöлöсуйтöны Комиссияса решение примитöм серти.

Комиссияса решениеяс примитöны коллегиальнöя, восьсöн гöлöсуйтöмöн, чукöртчöм вылын комиссияö пырысьяслöн унджык гöлöсöн.

Комиссияса участникъяслöн гöлöс лыдыс кö öткодь, Комиссияса веськöдлысьлöн, а кор сiйö абу – Комиссияса веськöдлысьöс вежысьлöн, гöлöсыс медвына.

18.  Комиссияса решение оформитöны сёрнигижöдöн Комиссияса чукöртчылöм нуöдан лунсянь 2 лунöн кык экземлярöн, мыйясöс кырымалö Комиссияса веськöдлысь да сылöн секретар.

Комиссиялысь решениесö вöзйöм ногöн кык лунöн ыстöны  Коми Республикаса йöзлысь дзоньвидзалун видзан министерствоö бöръя решение примитöм могысь.

19. Аккредитация йылысь эскöдангижöд сетöм йылысь либö аккредитация йылысь эскöдангижöд выльысь оформитöм йылысь, аккредитация йылысь эскöдангижöдлысь вына кадколаст нюжöдöм йылысь, аккредитация йылысь эскöдангижöд киритöм йылысь, аккредитация йылысь эскöдангижöдлысь вын мыйкö кад вылö сувтöдöм, бöр сетöм да дугöдöм йылысь бöръя решениесö примитö Коми Республикаса йöзлысь дзоньвидзалун видзан министерство Аккредитация йылысь правилöясöн урчитöм кадколастъясö.

Коми Республикаса йöзлысь дзоньвидзалун видзан министерстволысь решениесö оформитöны тшöктöдöн.
20. Аккредитация йылысь сетöм эскöдангижöдъяс реестрсö нуöдö Коми Республикаса йöзлысь дзоньвидзалун видзан министерство.

21. Комиссияö пырысьяс кывкутöны вына законодательство серти Комиссияса веськöдлысьлысь тшöктöмъяс ас кадö да бура збыльмöдöмысь, примитöм решениеясысь.

22. Шыöдчысь вермö Россия Федерацияса законодательствоöн урчитöм пöрадок серти обжалуйтны Коми Республикаса йöзлысь дзоньвидзалун видзан министерстволысь аккредитация йылысь эскöдангижöд сетöмын, выльысь оформитöмын, бöр сетöмын öткажитöм йылысь, аккредитация йылысь эскöдангижöдлысь дугöдöм да вын мыйкö кад вылö сувтöдöм йылысь, а сiдзжö аккредитация йылысь эскöдангижöд киритöм йылысь решениесö, мöдысь шыöдчыны öткажитан помкаяс бырöдöм бöрын.
вудж. Коснырева Е.Г., 8433 пас 
